
T'auois toufiours bien penfé que le iour auquel toute
I'Eglife fe refioiiyt de la gloire de la fainte Vierge fa
glorieufe & triomphante Affomption nous feroit vn
iour de douleur. C’eft ce qui me fit rendre graces 2
md Sauueur Iefus-Chrift, de ce qu’en ce iour de lieffe
& de ioye il nous faifoit part de fes fouffrances, nous
admettant a la participation de fes croix. Nous
arrinafmes la veille de ce iour facré a vne petite
riniere efloignée du premier bourg des Hiroquois
d'enuiron vn quart de lieu&, nous trouuafmes fur fes
riues de part & d’autre quantité d’hommes & de
ieunes gens armez de baftons qu'ils defchargerent
fur nous auec leur rage accouftumée: il ne me reftoit
plus [73] que deux ongles, ces Barbares me les arra-
cherent auec les dents defchirans la chair de defflous
& la defcoupans iufques aux os auec leurs ongles
qu'ils nourriffent fort longs. Vn Huron & qui on
auoit donné la liberté en ce pays-la, nous ayant apper-
ceu s’efcria vous eftes morts Francois, vous eftes
morts, il n’y a point de liberté pour vous, ne penfez
plus a la vie, vous ferez bruflez, difpofez vous a la
mort: ce bel accueil ne nous affligeoit pas au point
que nos ennemis croyoient, mon garde neantmoins
me voyant tout couuert de fang, touché de quelque
compaffion, me dit que i’eftois en vn pitoyable eftat,
& pour me rendre plus connoiffable A la veu& de fon
peuple il m’effuya la face.

Apres qu’'ils eurent affouuis leur cruauté, ils nous
menerent en triomphe dans cette premiere bourgade,
toute la ieuneffe eftoit hors les portes rangée en haye
armez de baftons & quelques-vns de baguettes de fer,
qu’ils ont aifément par le voifinage des Holandois,
iettant les yeux fur ces armes de la paffion, nous nous



